
Наўрад ці хто 
наважыцца дакладна 
прадказаць 
перспектывы рубля, 
але відавочна, 
што яны будуць 
незайздроснымі.

Магчымыя варыянты, 
але…

Напачатку бягучага году 
шмат хто чакаў дэвальвацыі, 
бо перадвыбарчая напам-
поўка эканомікі пустымі гра-
шыма не магла застацца без 
наступстваў. Але ўявіць, што 
рубель лясне з 3000 за 1 да-
ляр да 6000, потым 7000, 8000, 
9000 на “чорным” рынку... Над 
тым, хто б агучыў такі прагноз, 
мусіць, пасмяяліся б нават 
праціўнікі цяперашняй улады.

Аднак дзякуючы кіраўніц-
тву краіны рэчаіснасць пераў-
зышла ўсе чаканні. Рубель аб-
рынуўся ў тартарары. У плечы 
яго падпіхнулі некампэтэнт-
ныя дзеянні тых, хто вызначаў 
валютную палітыку. А гэта ў 
Беларусі перш за ўсё Аляк-

сандр Лукашэнка. Старшыні 
Нацыянальна банку Петр Пра-
каповіч і Надзея Ермакова – 
толькі паслухмяныя выканаў-
цы манаршай волі.

Курс трымалі да апошня-
га. Спачатку на мяжы 3000 
Br/1 USD, потым – 5000 Br/1 
USD. Але атрымалася толькі 
горш. На нейкім этапе ўла-
ды усур'ёз прыглядаліся да 
кітайскай мадэлі: маўляў, 
«насельніцтву долары не пат-

рэбныя”. Аднак канчаткова 
скасаваць прынцып свабод-
нага продажу валюту усё-ткі 
не рызыкнулі.

Замест гэтага быў абраны 
складаны шлях. У верасні-кас-
трычніку на валютнай біржы 
будуць адбывацца дзве сесіі. 
На асноўнай курс Нацбанк 
будзе ўсталёўваць, зыходзячы 
выключна з уласных мерка-
ванняў (на 9 верасня гэта 
5232 Br/1 USD). На дадатковай 
прадаўцы і пакупнікі будуць 
кіравацца рыначнымі прын-
цыпамі.

Плануецца, што такое ста-
новішча праіснуе месяц-два. 
Потым мноства курсаў будзе 
зліквідаванае. Але апошнім 
часам падзеі рэдка разгортва-
юцца паводле сцэнару бела-
рускіх уладаў. Таму, як кажуць, 
магчымыя варыянты.

Беларускія 
Маляванкі

Імпартныя
Лекі

У меня адабралі 
магчымасць кіраваць 
Белсатам, напісала 
Агнешка  
Рамашэўска-Гузы  
ў сваім Фэйсбуку.

Агнешка Рамашэўска-Гу-
зы кіравала тэлебачаннем 
Белсат з 2007 года. Яшчэ ў 
панядзелак паведамляла-
ся аб тым, што на Белсаце 
з'явіцца намеснік дырэкта-
ра, які павінен будзе ад-
казваць за фінансаванне 
тэлебачання. Без яго згоды 
Рамашэўская-Гузы не магла 
б выдаваць грошы. Пасаду 
намесніка дырэктара Бел-
сата павінен быў атрыма-
ць Вальдэмар Даманьскі, 
кіраўнік эканамічнага ад-
дзела TVP Polonia, які вядзе 
сваю трансляцыю на Бела-
русь.

З гэтага часу ўсе даку-
менты, звязаныя з фінанса-
мі перад зацверджаннем 
павінны праходзіць праз 
згоду Даманьскага. Як ін-
фармуе прэсавае бюро 
канала TVP такое рашэнне 
было закліканае ўзмацніць 
кіраўніцтва канала пасля 
таго як былі прааналіза-
ваныя «фінансавыя вынікі 
дзейнасці канала». Але 
дырэктар Белсата ўспры-
няла гэта як навязванне ёй 
куратара. 

А так як практычна ўсе 
паперы, звязаныя з фінанса-
мі, то я не змагу самастойна 
кіраваць працай тэлеканала, 
- адзначае Агнешка Рыма-
шэўска-Гузы.

Радыё Рацыя

 Навіна

 
Ідуць

На рэкорд
СТАР. 5 

Заканчэнне  на  стар. 3

БЕЛАРУСКАЯ ГАЗЕТА

Валютныя гульні 
працягваюцца

www.svabodaby.net

Каб аформіць падпіску “Тут і цяпер”, трэба адправіць смс са сваім адрасам 
на нумар 8 10 370 672 829 35 

«Звесткі, якія распаўсюджваюцца некаторымі інтэрнэт-
крыніцамі, пра тое, што сёння (8 верасня - ТіЦ) на вучэбных 
таргах нібыта быў усталяваны нейкі рынкавы курс беларускага 
рубля, не адпавядаюць рэчаіснасці. Пра гэта заявілі ва ўпраў-
ленні інфармацыі Нацыянальнага банка.

У Нацбанку падкрэслілі, што пры правядзенні вучэбных 
таргоў «не ставілася задача вызначыць курс», больш за тое, 
падчас выпрабавальнай дадатковай сесіі «не праводзілася і не 
планавалася праводзіць ніякіх рэальных угод».

 АФІЦЫЙНА

У  Белсата  
новы 

дырэктар?

Ніхто не можа сказаць, за сколькі і калі можна будзе набыць 
валюту.

Баранавіцкі гарвыканкам другі раз 
забараніў правядзення пікету ў 
падтрымку Алеся Бяляцкага. 

Гэта стала вядома з пісьма за подпі-
сам намесніка старшыні гарвыканкама 
Дз.Касцюкевіча, якое атрымаў на днях ба-
ранавіцкі праваабаронца Сяргей Гоўша.

У лісце паведамляецца, што на падста-
ве артыкула 193-1 Крымінальнага кодэк-
су РБ дзейнасць ад імя арганізацыі, якая 
не прайшла ва ўстаноўленым парадку 
дзяржаўную рэгістрацыю караецца штра-
фам, або арыштам на тэрмін да 6 месяцаў, 
або пазбаўленнем волі на тэрмін да 2-х 
гадоў.

Таксама гарвыканкам напамінае за-
яўніку, што ў адпаведнасці з арт.7 Закона 
РБ  “Аб грамадскіх аб’яднаннях”, дзейнас-
ць незарэгістраваных арганізацыяў на тэ-
рыторыі РБ забараняецца.

Таму, падсумоўвае гарвыканкам, 

правядзенне пікету ў падтрымку Алеся 
Бяляцкага можа быць расцэнена як пра-
паганда дзейнасці незарэгістраванай 
грамадскай арганізацыі, што супярэчыць 
заканадаўству РБ.

Сяргей Гоўша лічыць рашэнне гарвы-
канкама незаконным, бо мясцовыя чы-
ноўнікі не ведаюць гісторыі дзейнасці ПЦ 
“Вясны”. Болей таго, ён падаваў заяўку на 
пікет не ад “Вясны”, а асабіста ад сябе і ў 
падтрымку канкрэтнага чалавека. У гар-
выканкам Сяргей Гоўша накіраваў яшчэ 
і дадатковую заяву, у якой паведамляец-
ца, што работнікі ідэалагічнага аддзела 
гарвыканкама вялі тэлефрнныя размовы 
наконт заключэння ГАУС дамовы з заяўні-
кам аб правядзенні масавага мерапры-
емства. Менавіта пасля такой размовы 
кіраўніцтва ГАУС адмовіла Сяргею Гоўшы 
ў падпісанні дамовы аб ахове грамадска-
га парадку падчас правядзення пікету.

Spring96.org

Фантастычнае ноу-хау  
Баранавіцкага гарвыканкама 

«Прыпраўляць» гаршкамі 
з кветкамі бяспеку на 
дарозе – гэта цікава. Але 
ці правільна і бяспечна?
ДАІ нічога не блытае?

Знак Абмежаванне 
максімальнай хуткасці

Я жыву на вуліцы імя савец-
кага маршала Ракасоўскага 
горада Чэрыкава вось ужо 
больш за 30 гадоў. Нядаўна 
выдаўся ў мяне вольны дзень, 
і я вырашыў з фотаапаратам 
нетаропка пагуляць па сваёй 
роднай вуліцы. Іду і аглядаюся 
па баках...

Глядзь, а на вышыні мет-
раў каля трох ад зямлі, то бок 
значна вышэй за ўзровень 
чалавечага зроку, на элект-
рычным слупе прымацаваны 
дарожны знак «Абмежаванне 
максімальнай хуткасці». А пад 
ім... гаршчок з кветкамі, які ад-
назначна прыцягвае погляд 
вадзіцеляў аўто.

Маўляў, няма чаго ўвесь 
час на дарогу глядзець, ня-
хай палюбуюцца і на выдумку 
мясцовых чыноўнікаў у на-
прамку змагання за бяспеку 
руху. Праўда, у мяне пытанне: 
тут нічога не пераблытана?! 
ДАІ дало дазвол на такую на-
глядную агітацыю на дарозе? 
Вельмі сумняваюся! Бо людзі, 
якія адказваюць за бяспеку да-

рожнага руху, сказалі б, што ні 
на саміх знаках, ні пад і над імі 
ці побач нічога лішняга, што 
абмяжоўвае ўвагу вадзіцеля 
ці перашкаджае ёй, не павінна 
быць.

Плюс электрычны слуп
Ідзём далей па той жа са-

май маёй роднай вуліцы. Праз 
некалькі соцен метраў – знак 
«Дзеці». Знак стаіць удалечыні 
ад праезнай часткі дарогі, ды 
яшчэ яго загароджвае элект-

рычны слуп. З машыны, якая 
рухаецца па той дарозе, знак 
гэты ўбачыць не так проста...

Пра коску ўжо  
памаўчым

А вось, напэўна, самая вы-
находлівая прыдумка нашых 
чыноўнікаў усё па той жа тэме 
– дарога і бяспека руху.

На пляцоўцы каля будын-
ка раённага суда ўсталяваны 
знак «Прыпынак забароне-
ны», а ніжэй – шыльдачка, на 

якой напісана: «Кроме лиц 
участвующих в процессе». 
У якім працэсе «участвуют 
лица» і хто гэта такія, застаец-
ца вялікай загадкай. Прынам-
сі, для простых смяротных.

Аб адсутнай косцы на гэ-
тым знаку я прамаўчу, бо гэта 
асобная сур'ёзная тэма.

Не да цырымоній
Пры выездзе ад нашага 

Дома Саветаў на аўтамабіль-
ную трасу пад яловымі галін-
камі прытуліўся знак «Уступі-
це дарогу». Але насамрэч, па 
маіх асабістых назіраннях, 
многім аўтамабілям тут не да 
таго, каб цырымоніцца і дэ-
манстраваць сваю ветлівасць, 
бо сам гэты знак убачыць не 
так проста...

Паставілі знакі дзе 
паставілі. А ці эфектыўна яны 
працуюць, гэта мала каго ці-
кавіць. Атрымліваецца, робіц-
ца не для людзей, а для «дзяд-
зі» і для справаздачы. І гэта, 
на жаль, не выпадковасць і не 
эпізадычнасць, а стыль. Альбо 
сістэма.

Сямён Панізоўцаў

Ці могуць дарожныя знакі 
выглядаць “прыколамі”

  
З  дарожнымі  знакамі  таксама  можна  зрабіць  “флэш-моб”.

Дадатковая сэсія можа рас-
пачаць працу 15 верасня. А 
8-га адбыліся пробныя таргі. 
Некаторыя СМІ са спасылкай 
на удзельнікаў эксперыменту 
паведамілі, што курс там склаў 
9800 рублеў за 1 долар. Аднак 
прадстаўнікі валютнай біржы 
сцвярджаюць, што тэставыя 
таргі выкарыстоўваліся вы-
ключна для тэхнічнай правер-
кі сістэмы. Маўляў, ніякія кур-
сы на іх не вызначаліся.

Наколькі мы збяднеем 
яшчэ

Што ж будзе, калі нарэшце 
пачнуцца сапраўдныя таргі? 
Адназначнага адказу на гэ-

тае пытанне сёння чакаць не 
варта. Праблема ў тым, што 
валютны рынак скажоны праз 
паўгады бязладдзя. Таму вера-
годна, што нейкі час курс буд-
зе хістацца.

Невядома, ці будуць улады 
рабіць валютныя інтэрвенцыі, 
каб падтрымаць рубель. “На-
самрэч гэта будзе вырашаць 
не Нацбанк, а прэзыдэнт, -- 
адзначае фінансавы аналітык 
Уладзімір Тарасаў у размове 
з Радыё Свабода. -- Гэта ж ён 
у нас размяркоўвае валютныя 
патокі. Менавіта ён спыніў 
продаж валюты ў лютым. Таму 
будуць тэлефанаваць прэзы-
дэнту і пытацца, ці трэба нам 
падтрымліваць курс. А ён ужо 
скажа, трэба ці не».

Пакуль што рашэнні Лука-

шэнкі абсалютна не спрыяю-
ць паляпшэнню долі рубля. 
Днямі кіраўнік Беларусі выдаў 
чарговы экспромт: паабяцаў 
усім бюджэтнікам і пенсіяне-
рам адначасовую матэрыяль-
ную дапамогу ў памеры 500 
тысяч рублёў на чалавека. Ад-
казныя за фінансавыя справы 
чыноўнікі, пачуўшы гэта, сха-
піліся за галаву. Гэтую дапамо-
гу можна забяспечыць толькі 
надрукаваўшы яшчэ мільяр-
ды рублёў, што ў сваю чаргу 
вядзе да новых скачкоў цэн і 
дэвальвацыі.

Так ці інакш, у 2011 годзе 
абсалютная большасць бела-
русаў істотна збяднела. І пы-
танне толькі ў тым, наколькі 
мы збяднеем яшчэ...

Валянцін СЫЧ

Валютныя гульні працягваюцца
Заканчэнне. 
Пачатак  на  стар. 1

“Дзіця сабралі ў школу — і 
ўсё. Учора купляю гумкі, пыта-
юся — ці можна браць па ад-
ной? А яна кажа — бярыце, як 
хочаце: у людзей ужо грошай 
няма, таму я парамі больш не 
прадаю. Гэта нармальна, каб 
ранец каштаваў 580 тысяч? 
Усё вельмі дорага стала. Шта-
ны — 200, боты — за 300 ты-
сяч!” — скардзіцца жанчына ў 
чарзе “Беларусбанка”.

Журналіст Еўрарадыё паста-
яла ў чэргах мінскіх банкаў, каб 
даведацца, пра што тут размаў-
ляюць людзі і па што стаяць.

У асноўным людзі апла-
чваюць рахункі, здымаюць 
пенсію, спрабуюць купіць ва-
люту. І, што мяне здзівіла — 
кладуць (!) грошы на ўклады. І 
скардзяцца, скардзяцца… 

Пры мне старэнькая бабу-
ля паклала на ўклад “Ваш вы-
бар” адзін мільён беларускіх 
рублёў.

Касірка ў “Беларусбанку” 
кажа, што ўклады амаль не за-
біраюць. А нават прыносяць:

“Навошта іх забіраць? Што 
з імі пасля рабіць? Калі такое 
зрабіць, дык гэта ж рэвалю-
цыя будзе. А хто дазволіць, 
каб была рэвалюцыя? Ніхто”.

Уклады нясуць і ў “Тэхна-
банк”:

“Уклады больш, чым раней, 
не забіраюць. А нават прыно-
сяць. Самыя папулярныя — на 
1095 і 1825 дзён, пад 11%. Гэта 
ўклад у валюце”.

Еўрарадыё пагутарыла з 
парай пенсіянераў, якія тры-
маюць беларускія рублі ў бан-

ку і закрываць дэпазіт не збі-
раюцца. Яны скардзяцца, што 
кошты растуць, але ажыятажу 
не паддаюцца.

“Мы забралі столькі, коль-
кі нам хопіць да наступнай 
пенсіі. А астатнія ляжаць на 
ўкладзе. Каб то былі долары! 
У такім разе забралі — быў бы 
нейкі выйгрыш. А куды я дзе-
ну гэтыя рублі? 10 мільёнаў 
зняць… І куды мы іх дзенем? 
Чакаць злодзея?”

Нагадаем, што днямі 
прэм'ер-міністр Беларусі Мі-
хаіл Мясніковіч сказаў, што ва 
ўкладах у насельніцтва сёння 

ляжыць 3,5 мільярды долараў. 
Паводле дадзеных Нацбанка, 
у ліпені банкаўскія ўклады 
насельніцтва павялічыліся на 
841 мільярд рублёў, а месяц 
раней — на 926 мільярдаў. То 
бок прыток нацыянальнай ва-
люты ў банкаўскую сістэму за 
месяц знізіўся. 

Людзі ў чэргах у банку ўсё 
яшчэ спадзяюцца знайсці 
валюту! Так, бабуля, спрабуе 
набыць расійскія рублі, каб 
паехаць у Маскву да ўнучкі, 
павіншаваць яе з днём на-
раджэння. Але ёй раяць напі-
саць заяву і прыкласці да яе 

пасведчанне аб нараджэнні 
ўнучкі… І толькі тады, можа, 
прададуць трошку расійскіх 
рублёў.

Самыя папулярныя пытан-
ні ў банках сёння: “Калі мож-
на будзе перавесці рублёвыя 
ўклады ў валютныя?” і “Калі 
падаражэе долар?”. 

— Я магу вам штосьці пад-
казаць?— Калі долар пада-
ражэе?— Вам жа ўчора ўсім 
сказалі!— Што? Што долар 
выйдзе ў свабоднае плаван-
не? І ўсе мы за ім туды пойд-
зем…

Людзі скардзяцца ў чэргах, 
у разгар крызісу нясуць у бан-
кі ўклады — але і гэта яшчэ 
не ўсё! Некаторыя даюць гро-
шы касірцы, каб яна набыла 
сабе… каву! "Памяты" муж-
чына, які даўно не мыўся, але 
нядаўна выпіў, трымае ў руках 
стос грошай і суе 20 тысяч у 
вакенца касірцы.

Касірка: Што вы хо-
чаце з гэтымі грашыма 
зрабіць?Мужчына: А вы што 
хочаце з імі зрабіць?Касірка: 
Я ў вас пытаюся: што мне з імі 
рабіць?Мужчына: Што хочаце, 
тое і рабіце, — схадзіце каву 
купіце.

Свет звар’яцеў разам з бан-
камі…

Наста Манцэвіч, 
http://euroradio.fm

Уклады  скрозь…  слёзы

Інфляцыя з пачатку года 
дасягнула 53,6%. Такія 
дадзеныя прыводзіць 
Белстат. Згодна з іх 
падлікамі, цэны ў жніўні 
выраслі на 8,9%.

Прадукты даражэюць 
яшчэ хутчэй — 9,7% за ме-
сяц і 55,3% ад пачатку года.

Прычым такія лічбы за-
бяспечаныя сезонным пата-
неннем садавіны і гародні-
ны.

Кошт якіх прадуктаў 
вырас за месяц найбольш 
істотна?
1. Алей — на 29,4%
2. Мяса і птушка — 22,7%
3. Яйкі — 18,7%
4. Каўбасныя вырабы — 17,6%
5. Сыры — 11,6%

 ТОЛЬКІ ЛІЧБЫ

Што хвалюе беларусаў, якія стаяць у чэргах у банкі?

Цяжка сказаць, куды і ва што цяпер трэба ўкладваць свае 
грошы

Маляванку беларускую 
набыла ў мінскім шапіку 
на аўтобусным прыпын-
ку — і абамлела. Гэта 
амаль як сустрэць дына-
заўра: беларускамоўнае 
з нацыянальным ухілам 
выданне ў дзяржраспаў-
сюдзе.
Як выглядае сцяг  
нашай краіны…

Пэўныя спадзяванні, што 
зараз усё зменіцца, ахапілі 
адразу. Дзеткі загамоняць па-
беларуску, чырвона-зялёныя 
сцягі мінуць, і наступіць ра-
дасная беларусізацыя. Аднак 
выключная для Беларусі “Ма-
ляванка беларуская”, на нашу 
думку, пакуль не знайшла 
свайго чытача. 

Адкрываем першую ста-
ронку — “Чароўны ўзор”. 

Расповед пачынаецца так: 
“Ці ведаеш ты, як выглядае 
сцяг тваёй краіны?” Правака-
тыўны крок. 

Чытаем далей: “А ці давод-
зілася табе бачыць вышываны 
ручнік?.. Белы колер беларус-
кага арнамента сімвалізуе 
Бога, душу і вечнасць, а чы-
рвоны — жыццё”. 

Вось як…
Разам з тым, карыснасць 

дадзенага праекта ніхто не ад-
маўляе.

Такога яшчэ не бачылі
Праект “Маляванка бела-

руская” запусціла рэдакцыя 
часопіса “Женский журнал”. 
Маляванкі плануецца выдава-
ць штомесяц. У жніўні выйшаў 
другі нумар — для гарэзаў-
хлопчыкаў і ціхунь-дзяўчынак. 
У рэдакцыі расказалі, што гэта 
чысцюткая прапаганда бела-
рускай мовы, выкананая з вя-
лікай любоўю да чытача:

— Маляванка сталася рэалі-
зацыяй прыдуманага намі ло-
зунга “Чытайце беларускае”. У 
межах другога нашага часопіса 
мы ўжо даўно рэкламуем усё 
тое добрае, што адбываецца ў 
свеце беларускай літаратуры, 
мовы і культуры ўвогуле. “Ма-

ляванка беларуская” — гэта 
першы ўжо больш важкі крок у 
гэтым напрамку, — расказвае 
Святлана Дзянісава, намеснік 
рэдактара праекта “Маляванка 
беларуская”.

Паводле задумы, у кож-
ны выпуск абавязкова му-
сяць увайсці легенда, казка, 
гістрачны аб’ект і культурныя 
асаблівасці. 

Дарослыя ў захапленні 
ад праекта. Старшыня “Тава-
рыства беларускай мовы”, на 
сёння асноўнага грамадскага 
ахоўніка нашай мовы, Алег 
Трусаў раіць дзякаваць такім 
ініцыятывам:

— У краіне беларускамоў-
нымі справамі займаецца 
Міністэрства адукацыі. Яны 
робяць праект “Пралеска”, вы-
даюць для дашкольнікаў сёе-
тое. А ў выпадку з маляванкай 
аўтарам прыватнай ініцыяты-
вы трэба ў ногі пакланіцца, бо 
праект можа быць стратны,  
магчыма, маляванку не ўсе 
купяць, але яна ўсё адно вы-
даецца.

Прыватная экспертыза
Алесь Крэбс – сур’ёзны хла-

пец чатырох гадкоў. Сустрэў 
мяне ў кашульцы з гербам “Па-
гоня”. Умее маляваць, лічыць, 
размаўляе па-беларуску. Яму 

падабаюцца палацы і зялёны 
колер. У маляванцы мы абмя-
ркоўвалі Мірскі замак.

— Я там быў, там сцены ка-
рычневыя, вокны блакітныя, а 
вось гэта чырвонае, — хлоп-
чык паказвае на стрэхі.

У Алесевых бацькоў над 
камп’ютарам вісіць бел-чырво-
на-белы сцяг. Хлапец ведае, 
што божага сына зваць Езус, і 
не ведае, хто такі Аляксандр 
Лукашэнка. Алесік — прыклад 
сапраўднага білінгва. Ходзіць 
у беларускамоўную групу пры 
570-ым садку сталіцы. Адказ-
вае адразу, што забор — гэта 
плот, а летучая мышь — кажан. 

Пакуль малы расфарбоўвае 
Мірскі замак, яго маці — Дар’я 
Каткоўская — дэманструе ся-
мейную скарбонку дзіцячай лі-
тарартуры. Беларускамоўныя 
экспанаты можна пералічыць 
на пальцах. Гэта выданні, што 
выйшлі дзякуючы шведскай 
амбасадзе, адукацыйныя кніж-
кі 90-х гадоў, адзіны комікс 
з пластылінавым капітанам 
Танака… На беларускай мове 
Алесік мае 3 маляванкі: адна 
пра пажарны апавяшчальнік, 
дзве — пра падводны свет.

— Дзеці ў такім ўзросце не 
чытаюць яшчэ, і ў садку ім да-
юць расійскія маляванкі. Вось 
ёсць на рускай мове дапамож-
нікі, як навучыць малога лічыць 
— спалучыце кропачкі, разма-
люйце тое ці іншае. А на бела-
рускай такіх проста не існуе, 
– абураецца Дар’я Каткоўская. 
– Не хапае нармальнай літара-
туры пра жыццё, пра тое, што 
дзеці бачаць кожны дзень ва-

кол сябе. Выдаюцца казкі, але 
гэта суцэльны фальклор, адар-
ваны ад жыцця. І прыходзіцца 
самому тлумачыць малому, што 
такое селянін, што такое пан і 
што такое араць поле. 

Выхавальнікі і бацькі шука-
юць выйсце. Вось Дар’я пры 
чытанні прызвычаілася аўта-
матычна перакладаць малому 
рускамоўныя тэксты на бела-
рускую. Выхавальнікі множа-
ць на ксераксе рэдкія педага-
гічныя навінкі з часопісаў ці 
раздрукоўкі з інтэрнэту. Баць-
кі, калі бачаць штосьці вартае 
на беларускай мове, адразу 
купляюць 20-30 асобнікаў — 
на ўсю дзетсадаўскую групу.

Нулявы ўзровень
За 5 год беларусізацыі ў 90-х 

паспелі выдаць у разы больш 
беларускамоўнай літраратуры 
для самых маленькіх, колькі не 
выдалі за 10 апошніх год. Былі 
якія хочаш кніжкі: выцінанкі, 
раскладкі, малюткі-гармонікі... 
Сёння — вершыкі падазронай 
якасці, казкі з шэрымі несучас-
нымі малюнкамі пра мядзвед-
зяў, сялян і ваўкоў. Дзяржза-
каз, дзяржпраект.

Прыватная “Маляванка бе-
ларуская” ў ліпені выйшла на-
кладам 8 тысяч на ўсю краіну. 

У шапіку каля метро “Акадэ-
мія навук” запытваюся пра бе-
ларускія маляванкі. Гандлярка 
Кацярына прапаноўвае свежы 
нумар за 6,5 тысяч рублёў. А 
калі хачу, нават магу і папярэд-
нія набыць:

— Ніхто не купляе. Мы ат-
рымалі 5 экзэмпляраў, і зараз 
усе прыйдзецца вяртаць. Ма-
ляванка вартая, але ў іх рэк-
ламы няма, ды і месца такое... 
Вось каб каля гімназіі ці са-
дочка дзіцячага шапік быў, то 
хутка разабралі б, — разважае 
гандлярка.

У “Цэнтральнай кнігарні” 
маляванкі стаяць у модным 
слупку. Абышла з усіх бакоў 
— адныя рускамоўныя. Нават 
кансультант Кацярына Русец-
кая не адразу знайшла патрэб-
ную. Мы прыселі на кукішкі, на-
хінуліся да самай нізкай палічкі, 
якая на ўзроўні падлогі. І тут 
— о цуд! — за стосам нейкіх 
шэрых кніжак хавалася нашая 
беларускамоўная маляванка.

— Іх не асабліва бяруць, 
— каменціруе кансультант. 
— Пяць было, тры засталося. 
Калі вам трэба болей, мы ў рэ-
дакцыі замовім. 

Дык трэба?
Таццяна БУБЛІКАВА

Беларускія маляванкі  
як “дыназаўры”

“...І прыходзіцца самому 
тлумачыць малому, што 
такое селянін, што такое 

пан і што такое араць поле”. 

Радзіма  пачынаецца  і  з  кніжак  для  дзяцей  на  роднай  мове

Вольга Абрамава прапа-
ноўвае тэрмінова пачаць 
прадаваць імпартныя 
лекі па пашпартах. 
Экс-дэпутат Палаты 
прадстаўнікоў лічыць, 
што такім чынам можна 
будзе пазбегнуць яшчэ 
большага падаражання 
імпартных лекаў і пра-
духіліць іх масавы вываз 
з Беларусі ў Расію.

Некалькі дзён таму ўплыво-
вая расійская газета «Извес-
тия» адзначыла, што ў Бела-
русі хварэць значна танней, 
чым у Расіі.

«Известия» сведчаць
«Лекі ў Расіі каштуюць у 

2-3 разы больш, чым у Бела-
русі, — напісана ў расійскім 
выданні. — Да такой высновы 
прыйшло аналітычнае аген-
цтва Cegedim Strategic Data, 
якое займаецца вывучэннем 
фармацэўтычнага рынку. Эк-
сперты агенцтва параўналі 
ўсе таварныя пазіцыі (у Расіі іх 
больш за 17 тыс.) адных і тых 
жа вытворцаў і аднолькавай 
дазіроўкі. Украінскія і бела-
рускія цэны пераведзены ў 
расійскія рублі па бягучым 
курсе нацбанкаў. Вынік для 
жыхароў Расіі атрымаўся несу-
цяшальны.

— Мы налічылі разрыў 
па ўсіх пазіцыях з Беларус-
сю ў 2-3 разы, — кажа Давід 

Мелік-Гусейнаў, дырэктар 
Cegedim Strategic Data. — З 
Украінай кошты больш-менш 
супастаўныя, але ўсё роўна ў 
нас яны вышэйшыя.

Гэткае вялікае разыход-
жанне ў цэнах Мелік-Гусейнаў 
тлумачыць вельмі вялікімі вы-
даткамі на прасоўванне лекаў 
у Расіі.

— Вытворца ўкладвае не 
столькі ў кошт тавару, колькі 
ў яго прасоўванне, — кажа 
эксперт. — У той жа Беларусі 
і рынак меншы, і рэгуляванне 
коштаў больш жорсткае.

Да таго ж у Расіі высокія на-
цэнкі на лекі.

"Сярэднія нацэнкі ў апто-
вым звяне расійскага фарм-
рынку дасягаюць 22%, у роз-
ніцы яны даходзяць да 25%, 

— пішуць «Известия». — Ры-
тэйлеры згодныя з тым, што 
вырашальным з'яўляецца ме-
навіта названы фактар".

«Нават па Маскве розніца 
ў кошце на адзін і той жа прэ-
парат можа даходзіць да 50%, 
— кажа генеральны дырэктар 
сеткі«36,6» Валерыя Солак. — 
На Украіне рынак па спосабе 
рэгулявання і кіравання над-
та падобны на расійскі, таму 
кошты ад нашых адрозніваюц-
ца не так моцна».

Беларуская лекавая 
экспансія

Удзельнікі рынку адзначаю-
ць, што вялікі разрыў у коштах 
можа прывесці да масавага 
паралельнага імпарту бела-
рускіх лекаў у Расію.

Тэму лекаў адразу падха-
піла беларускае тэлебачанне. 
Па адным з айчынных кана-
лаў быў паказаны сюжэт, у 
якім гаварылася, што, маўляў, 
расіяне зараз кінуцца скупля-
ць акрамя іншых беларускіх 
тавараў яшчэ і нашы лекі, калі 
ў іх усё так дорага.

Далейшы лагічны ланцужок 
выбудоўваецца сам па сабе: 
калі лекі будуць скупляць, зна-
чыць, з'явіцца дэфіцыт, а кош-
ты на і без таго дарагія імпарт-
ныя лекі зноў будуць расці.

«Наколькі мне вядома, ужо 
некалькі месяцаў дзейнічае 
ліміт на продаж лекаў у адны 
рукі, — кажа экс-дэпутат Па-

латы прадстаўнікоў Вольга 
Абрамава. — Норма водпус-
ку існавала і раней, але цяпер 
яна, як кажуць у саміх аптэках, 
больш жорсткая. Як мне зда-
ецца, выйсцем са становішча 
мог бы стаць продаж імпар-
тных лекаў па беларускіх па-
шпартах, а расіяне і іншыя 
замежныя грамадзяне, якія 
знаходзяцца ў нас на адпачын-
ку і маюць патрэбу ў медыка-
ментозным лячэнні, маглі б 
атрымліваць лекі па рэкамен-
дацыі беларускіх медустаноў».

Толькі для аплаты газу
На нядаўняй нарадзе ў Лу-

кашэнкі губернатар Віцебскай 
вобласці Аляксандр Косінец 
прапанаваў больш актыўна 
праводзіць работу па імпартаза-
мяшчэнні. Па словах Вольгі Аб-
рамавай, ідэя Косінца не новая.

«Калі гаворка ідзе пра ім-
партазамяшчэнне лекаў, то 
многія пацыенты і лекары 
сыходзяцца ў наступным мер-
каванні: аналагі імпартных 
лекаў, вырабленыя ў Беларусі, 
проста не працуюць, — кажа 
Абрамава. — У час майго дэпу-
тацтва паступала даволі шмат 
зваротаў ад выбаршчыкаў па 
гэтым пытанні, — тады якраз 
пачаўся заціск закупак імпарт-
ных лекаў, а людзям яны былі 
неабходны па жыццёвых пака-
заннях. Калі Косінец яшчэ быў 
віцэ-прэм'ерам, я звярнулася 
да яго з адпаведным запытам. 
Ён адказаў вельмі жорстка: за-
мяшчалі, замяшчаем і будзем 
замяшчаць».

Яшчэ Вольга Абрамава за-
ўважыла, што 30 жніўня на 
нарадзе па пытаннях сацыяль-
на-эканамічнага развіцця Бе-
ларусі Аляксандр Лукашэнка 
не згадаў лекі ў тым спісе, на 
які абавязкова будуць выдзя-
ляцца дзяржсродкі ў валюце.

«На асноўнай сесіі валюта 
будзе прадавацца толькі для ап-
латы газу, электрычнай энергіі і 
для ажыццяўлення іншых не-
адкладных плацяжоў — дзеля 
таго, каб гэта было стрымліва-
ючым фактарам росту коштаў», 
— сказаў Лукашэнка.

«На мой погляд, гэта вельмі 
важны момант, — кажа Абра-
мава. — Бо, як мне здаецца, 
цяпер пад маркай таго, што 
ўсё скупілі расіяне, можна буд-
зе зноў павысіць цэны на лекі. 
Гэта значыць, выкінуць за борт 
тых, хто больш за іншых мае 
патрэбу ў падтрымцы дзяржа-
вы. Гэта амаральная палітыка".

Марына МІТ

У Беларусі знік «Тампакс»
Апошнія некалькі месяцаў у сталічных крамах і на рынках 

немагчыма знайсці гігіенічныя тампоны «Тампакс», якія ка-
рыстаюцца вялікай папулярнасцю ў жанчын рознага ўзросту. 
Тампоны без аплікатараў «Котэкс» і «O.B.» ляжаць у асартымен-
це, а вось больш зручны варыянт з продажу знік. Прадаўцы 
тлумачаць адсутнасць «тампаксаў» праблемай з валютай...

Варта заўважыць, што «тампаксы» зніклі з продажу не без 
дапамогі Лукашэнкі. Не так даўно на адной з нарад з яго вуснаў 
сарвалася: маўляў, няма чаго мантачыць каштоўную валюту на 
ўсякія там "тампаксы" і іншыя дробязі, няўжо мы самі не можам 
усё гэта вырабляць?

Падобна на тое, што нехта з чыноўнікаў зразумеў Аляксан-
дра Рыгоравіча літаральна, і... "тампаксы" зніклі. Пры гэтым 
беларускія аналагі папулярных тампонаў з аплікатарамі, якія 
каціруюцца, так і не з'явіліся. І куды, як кажа той жа Косінец, 
глядзяць акадэмікі?!

 ТЫМ ЧАСАМ 

Колькі будуць каштаваць  
імпартныя лекі

Спіс даступных імпартных лекаў для многіх можа істотна 
скараціцца

Нядаўна група беларус-
кіх эколагаў накіравала 
зварот прэм’ер-міністру 
Міхаілу Мясніковічу, у 
якім патрабавала пе-
рагледзець пастанову 
ўрада аб асушэнні балот 
дзеля развіцця паліўна-
прамысловага комплексу 
краіны.

Торф найперш
17 чэрвеня Савета 

Міністраў Беларусі прыняў лё-
савызначальны для беларус-
кіх балот дакумент — Паста-
нову № 794 "Аб некаторых 
пытаннях здабычы торфу і 
аптымізацыі сістэмы асабліва 
ахоўных прыродных тэрыто-
рый".

"У мэтах забеспячэння пат-
рэбаў эканомікі Беларусі ў 
рэсурсах торфу" былі вызна-
чаны перспектыўныя для ат-
рымання карыснага выкапня 
радовішчы і ўнесены змены ў 
схему рацыянальнага размяш-
чэння асабліва ахоўных пры-
родных тэрыторый (ААПТ) 
рэспубліканскага значэння да 
1 студзеня 2015 года, зацверд-
жаную Саўмінам ад 29 снежня 
2007 года № 1919.

Пад частковае асушэнне 
патрапілі наступныя радовіш-
чы: Марочна (біялагічны за-
казнік мясцовага значэння 
"Марочна" ў Столінскім раё-
не — адно з трох буйнейшых 
верхавых балот, якія заха-
валіся ў натуральным стане 
на Палессі пасля асушальнай 
меліярацыі), Выганашчанскае 
(рэспубліканскі ландшафтны 
заказнік "Выганашчанскае" 
у Ляхавіцкім раёне), Сядун 
(перспектыўны водна-балот-
ны заказнік рэспубліканскага 
значэння "Янка" у Шаркаўш-
чынскім раёне), Жураўлёскае 
(заказнік мясцовага значэння 
"Галубіцкі пушча" ў Докшыц-
кім раёне), Дакудаўскае (рэс-
публіканскі біялагічны заказ-
нік "Дакудаўскі" у Лідскім 
раёне), Святое (рэспублі-
канскі ландшафтны заказ-
нік "Азёры" ў Гродзенскім 
раёне), Пціч (ландшафтны 
заказнік мясцовага зна-
чэння "Вецярэвіцкі" ў Пу-
хавіцкім раёне), Унухальскае 

(гідралагічны заказнік мясцо-
вага значэння "Унухальскае-1" 
у Клічаўскім раёне).

Агулам ад ААПТ для апра-
цоўкі адрэзалі 3350 га, у сярэд-
нім па 200 га ад кожнага заказ-
ніка. Найбольшым кавалкам 
"ахвяравалі" "Дакудаўскі" (з 
1985 га пад торфаздабычу ад-
секлі 500 га) і "Янка" (1000 га).

Заказнік Марочна ў Столін-
скім раёне — адно з трох буй-
нейшых верхавых балот, якія 
захаваліся ў натуральным ста-
не на Палессі пасля асушаль-
най меліярацыі. 

Паводле эколагаў, гэтая 
пастанова ўраду асудзіла на 
смерць адны з апошніх аца-
лелых у Еўропе натуральных 
балотных экасістэм, бо буй-
ныя тарфяныя радовішчы ў 
Беларусі захаваліся толькі ў 
межах ААПТ. У "чорным спісе" 
апынуліся нацыянальныя пар-
кі, рэспубліканскія і мясцовыя 
заказнікі, Рамсарскія ўгоддзі.

"Выкарыстанне торфу як 
энергетычнага рэсурсу менш 
выгадна, чым выкарыстанне 
экасістэмных паслуг непару-
шанага балота. Адабранне 
торфу са складу балота цягне 
за сабой радыкальныя зме-
ны экасістэмы. Акрамя таго, 
масавае спальванне торфу 
адмоўна ўплывае на атмасфе-
ру, пагаршае экалагічнае 
становішча на лакальным 
узроўні. Таму мы лічым, што 
пры вырашэнні лёсу балот 
павінны выказваць свае мер-
каванні ўсе зацікаўленыя 
бакі", — адзначае "Тут 
і цяпер" эксперт 
Цэнтра экалагічных 
рашэнняў Яўген 
Лабанаў.

Мінпрыроды супраць 
Мінэнэрга

22 ліпеня ў Міністэрстве 
энэргетыкі адбыўся круглы 
стол, на якім прадстаўнікі Фо-
рума грамадскіх экалагічных 
арганізацый і дзяржчыноўнікі 
абмяркоўвалі будучыню бела-
рускіх балот.

Падчас нарады прад-
стаўнікі экалагічнай грамад-
скасці ўказалі на шэраг па-
рушэнняў, дапушчаных пры 
прыняцці Пастановы № 794. У 
прыватнасці, улады не ўлічы-
лі меркаванне грамадскасці, 
што супярэчыць палажэнням 
Орхускай канвенцыі. Між тым, 
Беларусь ужо мае дзве заўвагі 
з боку Камітэта па выкананні 
Орхускай канвенцыі.

Юрыст-эколаг Рыгор Фё-
дараў таксама звярнуў увагу 
на неадпаведнасць прынятай 
пастановы беларускаму за-
канадаўству, у прыватнасці 
Законам "Аб асабліва ахоўных 
прыродных тэрыторыях" і "Аб 
ахове навакольнага асярод-
дзя". Спецыяліст адзначыў, 
што пастанова Саўміна ёсць 
ніжэйстаячым дакументам 
у параўнанні з законамі і не 
павінна ім супярэчыць.

Характэрна, што падчас 
дыскусіі гэтую думку падтры-
мала прадстаўніца Мінпрыро-
ды Наталля Мінчанка. Яна 
адзначыла, што Пастанова № 
794 была прынята нягледзячы 
на парушэнні заканадаўства, 

якія былі адзначаны 
Мінпрыроды. Апроч 
гэтага ў Мінпрыроды 

так і не атрымалі навуко-
вых і эканамічных 

абгрунтаванняў, 

якія б пераканаўча пацвярд-
жалі неабходнасць здабычы 
торфу на тэрыторыі ААПТ.

Затое прадстаўнікі Мініс-
тэрства энэргетыкі настойвалі 
на неабходнасці выкарыстання 
торфу як мясцовага энэргарэ-
сурсу для забеспячэння нацы-
янальнай энэргетычнай бяспе-
кі ва ўмовах сусветнага росту 
коштаў на энэрганосьбіты.

Ліст да Мясніковіча
Як паведамілі "Тут і цяпер" 

у экалагічным таварыстве "Зя-
лёная сетка", па выніках дыс-
кусіі экалагічная супольнасць 
Беларусі звярнулася з лістом 
да прэм'ер-міністра Міхаіла 
Мясніковіча.

Прадстаўнікі экалагічнай 
грамадскасці звярнулі ўва-
гу прэм'ера на тое, што яны 
зацікаўлены ў канструктыў-
ным вырашэнні праблемы. 
«Мы ўсведамляем важнасць 
энергетычнай бяспекі краіны, 
аднак, не атрымалі ніякіх аб-
грунтаванняў, каб лічыць рас-
працоўку торфу ва ўнікальных 
экасістэмах Беларусі адзіным 
спосабам яе забеспячэння», 
— ідзецца ў лісце.

Эколагі заклікалі Мясні-
ковіча прыпыніць дзеянне 
Пастановы № 794, ажыццявіць 
Стратэгічную экалагічную 
ацэнку плана па канфіскацыі 
часткі зямель заказнікаў для 
здабычы торфу, прадставіць 
грамадскасці доступ да экана-
мічнага абгрунтавання мэта-
згоднасці здабычы торфу на 
дадзеных тэрыторыях, а такса-
ма навуковага абгрунтавання 
і прадставіць картаграфічную 
інфармацыю аб адабраных 
участках.

Прадстаўнікі грамадскасці 
таксама заявілі аб сваёй гатоў-
насці прадставіць альтэрна-
тыўныя прапановы па развіцці 
тарфяной прамысловасці і за-
хаванню энергетычнай бяспекі 
краіны і выкарыстанню ААПТ 

праз месяц пасля атрыман-
ня неабходнай для гэтага 
інфармацыі. Апроч таго 

спецыялісты прапана-
валі стварыць грамад-
ска-кансультатыўны 
савет пры Мінэнэрга 

для пастаяннага ўзае-
мадзеяння дзяржаўных 
органаў і экалагічнай 

грамадскасці.
Андрусь ХВАЁВЫ

Змаганне з урадам за балоты

Можа  стацца,  што  ў  нас  не  стане  нi  балот,  ні жаб

З жыцця рэгіёнаў

Ці ўдасца сёлета беларусам зара-
біць на бульбе? Тэму даследу-
юць рэгіянальныя карэс-
пандэнты «Свабоды».

ВІЦЕБШЧЫНА

«Людзі кажуць: у Сма-
ленску ды Рудні ўсё забіта 
бульбай  
з Беларусі»

На Віцебшчыне, як і ў многіх іншых 
рэгіёнах, бульба сёлета ўрадзілася, але як 
яе выгадна прадаць?

Пётр Іванавіч прывёз у Віцебск бульбу 
з Лёзненскага раёна — адтуль, дзе жыве. 
Уладкаваўшыся каля харчовай крамы по-
бач з бабулямі-пенсіянеркамі, якія ганд-
лююць агароднінай, ён чакае пакупнікоў 
ды распавядае: «Гэта “журавінка”, яна раз-
варыстая, а гэта — “ “дзіцячасельская”, , 
таксама добры гатунак! Я ўжо хацеў з пра-
цы звальняцца, бо мне няма куды бульбу 
падзець. Кажу: «Шэф, адпусці мяне, паеду 
куды-небудзь прадаваць!». Дык гэта яшчэ 
не ўсё выкапалі: у мяне яшчэ 15 баразён 
стаіць, усе выхадныя буду рыць, нікуды 
не паеду. І ў мінулыя выхадныя 18 ба-
разён выкапалі».

Спадар Пётр кажа, што ён і ягоныя зем-
лякі спадзяваліся прадаць бульбу ў Расію. 
Гэта выгадна: Лёзненскі раён мяжуе са 
Смаленскай вобласцю, і плацяць там дэ-
фіцытнай валютай — расійскімі рублямі. 
Але якраз валютны крызіс і спарадзіў вя-
лікую канкурэнцыю сярод гандляроў.

«У Расію я сам яшчэ не ездзіў, але люд-
зі ездзілі і казалі, што ўсё ў Смаленску ды 
Рудні забіта бульбай з Магілёўшчыны і 
нават з Берасцейшчыны. Па 14 рублёў 
даюць, калі па чорным курсе лічыць; 
каля 4 тысяч за кіло атрымліваецца. І ўсё 
бітком забіта! Во каб сюды прыехалі са 
Смаленска! Там мне абяцалі цёткі — калі 
прыедуць самі, дык я ім тры тоны бульбы 
і аддам”.

У беларускую гандлёвую сетку спадар 
Пётр сваю бульбу аддаваць не хоча: там 
здатчыкам плацяць па 1100–1200 рублёў 
за кілаграм (калі прывезці гуртам). Потым 
у краме, пасля гандлёвых накрутак, буль-
ба будзе каштаваць каля 3 тысяч. 

МАГІЛЁЎШЧЫНА
Не ўсе калгасы на Магілёўшчыне вы-

рошчваюць бульбу — нявыгадна. Тым 
часам простыя вяскоўцы спрабуюць на 
бульбе выжыць.

У Чэрыкаўскім раёне сёлета толькі 
два сельгаскааператывы маюць бульбя-
ныя палеткі. Пра гэта паведаміў адзін з 
кіраўнікоў мясцовага сельскагаспадарча-
га прадпрыемства— «мы ж бульбу наогул 
не садзім».

Карэспандэнт: «Нявыгадна?».
Кіраўнік: «Так, гэта ж патрэбны і кам-

байны бульбяныя, і саджалкі, і ўсё астат-
няе, а ў нас нічога няма. Жывём весела...»

Жыхары памежжа тым часам актыўна 
карыстаюцца магчымасцю прадаваць 
бульбу ў Расіі. Цэны на яе на рынках па-
межных райцэнтраў застаюцца высокімі, 
хоць сёлета бульба і ўрадзілася.

«Учора быў у Крычаве, дык там мяшок 
бульбы каштуе 90 тысяч. 20 тысяч — дзе-
сяцілітровае вядро. Тут ёсць людзі, якія 
набываюць мяшок бульбы за 60–70 ты-
сяч і вязуць у Расію. Некаторыя нават па 
80 бяруць. Там цэны больш высокія», — 
кажа Віктар, жыхар вёскі Верамейкі Чэры-
каўскага раёна.

ГАРАДЗЕНШЧЫНА

“Людзі будуць чакаць лепшай 
цаны”

Спадар Мікола з-пад Горадні сёлета 
не скардзіцца на ўраджай. Праблема ў 
іншым: бульба пакуль што танная, таму 
зарабіць на ёй будзе складана.

«Бульба ўрадзілася ў людзей, але цэны 
на яе невялікія, — кажа гаспадар. — На-
рыхтоўчая кантора, напэўна, па 850 руб-
лёў прымае, а гэта зусім непрымальная 
цана. На рынку яна 1,5–2 тысячы. Людзі 
здаваць не будуць — пачакаюць лепшай 
цаны. 2 тысячы — таксама не цана пры 
цяперашніх коштах на ўсё астатняе. У 
мінулы год таксама быў добры ўраджай 
бульбы, але тады дапамаглі расіяне: у іх 
не было ўраджаю, і яны скуплялі па 2 ты-
сячы».

Спадар Мікола кажа, што вырошчваю-

ць нават па 30 сотак бульбы — пры няд-
рэнным ураджаі ў такім выпадку можна 
атрымаць 10–15 тон. Але капаць столькі 
бульбы ўручную не будзеш. Тэарэтычна 
дапамагае калгас, але трэба чакаць сваёй 
чаргі.

Спадар Мікола: «Зараз у многіх калга-
сах няма абмежаванняў: колькі хочаш, 
столькі садзіш, таму што кожная сотка 

каштуе грошай. Выкопваць павінен 
калгас, але цяпер у многіх людзей 

ёсць капалкі. Вось, напрыклад, 
за 5 сотак калгас  бярэ 

70 тысяч, прыватнік, 
а ён не павінен бра-
ць грошы, бо гэта 
ўваходзіць у суму, 
якую плацяць люд-
зі».

«У асноўным палякі 
цяпер прывозяць, недзе ў Берасці 
прадаюць».

У Астравецкім раёне, самым ус-
ходнім на Гарадзеншчыне, ураджай 

бульбы таксама добры, кажа тамтэй-
шы жыхар Мікалай. Але ягоныя суседзі 
стараюцца вырошчваць бульбу толькі на 
прысядзібнай дзялянцы. 

ГОМЕЛЬШЧЫНА

Чэргі за бульбай:  
«Трэба штосьці есці».

На Гомельшчыне сёлета, як заяўля-
юць чыноўнікі ад сельскай гаспадар-
кі, бульбы будзе накапана ў два разы 
больш, чым летась. У мінулым годзе 
сабралі 172 тысячы тон клубняў, а сёле-
та, адпаведна, чакаецца ўраджай у ме-
жах 350 тысяч тон.

На гомельскіх рынках бульбу цяпер 
найчасцей прапаноўваюць прыватнікі. 
Кошт яе — 2,5–3,0 тысячы за кілаграм. 
Клубні чыстыя, прыгожыя. Бывае, вядома, 
прадаюць і па 1600 рублёў, але выгляд у 
такой бульбы не надта прывабны.

Спадарыня Наташа з вёскі Прыбар Го-
мельскага раёна кажа, што прыватнікам 
сёння не так проста вырошчваць бульбу 
— дорага апрацоўваць поле, шмат кашту-
юць і насенне, і сродкі хімабароны.

«Цяжка вырошчваць — кажа яна. — 
7–10 тысяч каштавала вясной апрацоўка 
адной соткі. Пасадзіць — таксама 7–10 
тысяч».

Спадарыня Люба з вёскі Галавінцы 
кажа, што цяпер нават у вёсцы людзі не 
надта хочуць вырошчваць бульбу — тра-
дыцыйную, здавалася б, для Беларусі 
культуру.

«Гэта ручная праца, — гаворыць жан-
чына. — Цяжка вырошчваць, таму людзі і 
не хочуць гэтым займацца. Вырошчваюць 
хіба крыху для сябе. Нам ніхто не дапама-
гае. Ужо даўно няма ні трактара, ні каня. 
Цалкам вярнуліся да ручной працы».

Радыё Свабода

ТАКАЯ  ШМАТПАКУТНАЯ  БУЛЬБА

Метамарфозы «другога хлеба» толькі 
пачынаюцца

Ён адкрывае глыбокае і 
стоенае, ведае, што ў змроку, 
і святло жыве з Ім.

Даніла 2:22

У турме адзін мудры чала-
век сказаў мне: «Не пытайся ў 
сябе ў няволі: «За што?», спы-
тайся: «Дзеля чаго?».

Дзеля чаго Гасподзь дае 
табе крыж часу і прасторы, 
новы пачатак каардынат у 
жыцці, новых людзей, новыя 
вобразы і падабенствы свае? 
Чым ачысцяць, адновяць і на-
поўняць яны тваё сэрца?

У параўнанні з Малым Сіт-
нам у Купліне святлей. Больш 
сонца — як-ніяк, паўтысячы 
кіламетраў на поўдзень. Раён-
ныя Пружаны чысценькія, 
вымеценыя, у кветачкі. Свят-
лейшы лес — не елка ды хвоя, 
а ясень, бяроза, таполя, дуб, 
клён. Святлейшыя вочы — тут 
усё ж такі Заходняя Беларусь, 
няма сіценскага адчаю. Свят-
лей ад жывое веры і мовы. 
Светла ў царкве — ад белых 
галоў мужыкоў і дзяцей.

І глыбіня…
«Шырокая руская душа, — 

сказаў праз Івана Карамазава 
найглыбейшы рускі пісьмен-
нік і беларус Дастаеўскі, чыё 
радавое гняздо Дастоева ў 
гадзіне язды ад Купліна, — я б 
звузіў». 

Дык вось, наколькі руская 
душа шырокая, настолькі бе-
ларуская глыбокая — як бе-
ларуская пакута, беларускае 
цярпенне, беларускае балота. 

Беларусы, у адрозненне ад 
рускіх, украінцаў, палякаў, інт-
раверты, паглыбленыя ў сябе, 
таму беларуская глыбінка — 

гэта не правінцыя. Багна? Без-
дань? Глыбіня.

Тут — патаемная глыбіня: 
пад Белавежскай пушчай у 
савецкія часы размяшчаліся 
стратэгічныя аэрадромы, “на-
цэленыя” на Еўропу. У гэтай 
самай беларускай глыбіні без 
адзінага стрэлу зруйнавалі 
найвялікшую імперыю зла 
(Віскулі таксама знаходзяцца ў 
Пружанскім раёне).

Увогуле, гэтае берасцейс-
кае наваколле паміж Палес-
сем і Літвой, паміж Белавежай 
і Выганашчанскімі балотамі — 
Пружаны, Бяроза, Івацэвічы, 
Кобрын — глыбокае. Глыбо-
кае, як магутнасць роду Сапе-
гаў, чый замак у Ружанах ура-
жвае падзямеллямі ў некалькі 
паверхаў, прызначанымі для 
вялікалітоўскіх скарбаў; як 
унікальны тэнар Міхася За-
бэйды-Суміцкага, ураджэн-
ца тутэйшых Шэйпічаў; як 
тысячы народных мелодый 
са збору пружанца Рыгора 
Шырмы; як балады Андрэя 
Макарэвіча з «Машыны часу», 
чые дзяды з ваколіц Малеча; 
як 600 тамоў прозы Юзафа 
Крашэўскага, чый род калісь-
ці валодаў Старым Куплінам; 
як хрыплы крык, што вырваў-
ся з самага сэрца Уладзіміра 
Высоцкага, чые продкі — з 
Сяльца Бярозаўскага раёна; 
як верлібры Алеся Разанава 
(з таго ж Сяльца); як бас Ана-
толя Папанава, вязня з «Ха-
лоднага лета 53-га» і «ваўка» 
з мультфільма «Ну, пачакай!», 
чыя матуля перадала сыну 
непаўторна ёмістае тутэйшае 
вымаўленне; як пераклады 
Васіля Сёмухі з блізкага хута-
ра Ясенец, асабліва калі чыта-
еш Слова Божае ў Сёмухавым 

перакладзе; як вера ксяндза 
Вінцэнта Гадлеўскага (да мяс-
тэчка Поразава адсюль рукой 
падаць), аднаго з заснаваль-
нікаў БНР і БХД, таго самага 
ксяндза, што пачаў імшу па-
беларуску і быў расстраляны 
ў Трасцянцы гестапаўцамі 
ў ноч на Раство 1942 г.; як 
веданне Бібліі беларускімі 
баптыстамі, чыёй сталіцай 
ёсць Кобрын; як глыток волі 
Тадэвуша Касцюшкі з Мера-
чоўшчыны, за паўсотні кіла-
метраў адсюль; як мясцовыя 
тарфяныя балоты, у адным з 
якіх, Гатча-Восаўскім, знайшлі 

адзінае ў Беларусі прамысло-
вае радовішча бурштыну; як 
пружанскі антыалкагольны 
рух сялян 1846—1848 гг., што 
перакінуўся на суседнія гу-
берні; як здрада Азефа, урад-
жэнца вёскі Лыскава, кіраўні-
ка баявой арганізацыі эсэраў, 
які арганізоўваў забойствы 
высокіх чыноў імперыі і адна-
часова «здаваў» паплечнікаў; 
і, урэшце, як бездань падзен-
ня курса беларускага рубля 
пасля сыходу пружанскага 
вылучэнца Пятра Пятровіча 
Пракаповіча...

І вось Гасподзь дае акунуц-
ца ў гэтую глыбіню, акунуцца 
разам з сотнямі насельнікаў 
куплінскай «хіміі», наведваль-
нікамі і міліцыянтамі. 

Глядзіш у вочы юным бела-
русам, у бяздонныя вочы па-
калення незалежнасці, бачыш 
будучыню, што пакутуе, п’е да 
анабіёзу, перакідваецца ма-
цюкамі і мроіць пра шчасце, 
і аж правальваешся — колькі 
тут глыбока роднага і глыбока 
чужога!

Аб тым, дзеля чаго, ёсць 
час падумаць. Гэта час адкры-
ць новыя цуды ў звыклым, 
забытым і занядбаным і зра-
зумець, што сёння нашым бе-
ларускім скрыжаваннем часу 
і прасторы валодае не Лука-
шэнка і не Расійская імперыя, 
а сам Гасподзь Бог.

Павал СЕВЯРЫНЕЦ

Павал Севярынец, палітык, пісьменнік. Сузаснавальнік 
“Маладога фронту” (пасля партыі “Беларуская хрысціянская 
дэмакратыя”). Асуджаны на тры гады «хіміі» па справе «ма-
савых беспарадкаў» — так называюцца масавыя пратэсты з 
патрабаваннем дэмакратыі і справядлівасці, што мелі месца 
ў дзень выбараў 19 снежня 2010 года. Адбывае пакаранне ў 
Купліне Пружанскага раёна.

 АБЪЕКТЫЎКА

Як несці свой крыж, кожны 
вырашае сам

“Наколькі расійская душа 
шырокая, настолькі бе-
ларуская глыбокая”, — 
піша палітвязень Павал 
Севярынец.

Беларуская глыбіня


